ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը. 

Նախագծի մշակվել է ի կատարումն ՀՀ վարչապետի 2016 թվականի հուլիսի 20-ի «Բնապահպանական և  բնօգտագործման  վճարների  մասին» Հայաստանի Հանրապետության օրենքում լրացումներ կատարելու մասին» Հայաս​տանի Հանրապետության օրենքի կիրարկումն ապահովող միջոցառումը հաստատելու մասին» N652-Ա որոշման և ՀՀ կառավարության 11.02.2016թ. «Հայաստանի գործարար միջավայրի բարելավման 2016 թվականի միջոցառումների ծրագրին հավանություն տալու մասին» N110-Ա որոշման հավելվածով հաստատված ծրագրի 1-ին կետի 3-րդ ենթակետով նախատեսված «Բնապահպանական և բնօգտագործման հաշվարկ-հաշվետվությունների էլեկտրոնային եղանակով ներկայացման հնարավորության ստեղծման նպատակով իրավական հիմքի ապահովում» միջոցառման (30.12.2016թ. վերջնաժամկետով) կատարումն ապահովելու նպատակով: 

2. Ընթացիկ իրավիճակը եւ խնդիրները. 

«Բնապահպանական և բնօգտագործման վճարների մասին» Հայաստանի Հանրապետության օրենքում լրացումներ կատարելու մասին» 12.05.2016թ. ՀՕ-77-Ն օրենքն ուժի մեջ է մտնելու 2017 թվականի հունվարի 1-ից: «Բնապահպանական և բնօգտագործման վճարների մասին» ՀՀ օրենքի 11-րդ և 11.1-ին հոդվածներով նախատեսվել է, որ վճարողների կողմից վճարների եռամսյակային հաշվարկ-հաշվետվությունները, ինչպես նաև ճշտված հաշվարկ-հաշվետվությունները  համապատասխան լիազոր և հարկային մարմիններ կարող են ներկայացվել նաև էլեկտրոնային եղանակով` մինչև եռամսյակին հաջորդող ամսվա 20-ը ներառյալ: Հաշվարկ-հաշվետվություններն էլեկտրոնային եղանակով ներկայացնելու կարգը սահմանում է Հայաստանի Հանրապետության կառավարությունը: Ներկայումս բնապահպանական և բնօգտագործման վճարներ վճարողները հաշվարկ-հաշվետվությունները ներկայացնում են բացառապես թղթային եղանակով և անհրաժեշտություն է առաջացել ՀՀ կառավարության կողմից սահմանել բնապահպանական և բնօգտագործման վճար վճարողների հաշվարկ-հաշվետվությունների էլեկտրոնային եղանակով ներկայացման կարգը: 

3. Առկա խնդիրների առաջարկվող լուծումները. 

Նախագծով առաջարկվում է սահմանել բնապահպանական և բնօգտագործման վճար վճարողների համապատասխան հաշվարկ-հաշվետվությունների էլեկտրոնային եղանակով ներկայացման կարգը.

 1) առաջարկվում է սահմանել, որ բնապահպանական և բնօգտագործման վճարների հաշվարկ-հաշվետվությունների էլեկտրոնային եղանակով ներկայացման կարգի դրույթները տարածվում են 2017 թվականի հունվարի 1-ից հետո ընկած հաշվետու ժամանակաշրջանների վրա,

2) հաշվարկ-հաշվետվությունները էլեկտրոնային եղանակով կարող են ներկայացնել բնապահպանական և բնօգտագործման վճարների հաշվարկ-հաշվետվություն ներկայացնելու պարտավորություն ունեցող այն վճարողները, որոնք.
- հարկային մարմնից ստացել են էլեկտրոնային ծածկագիր (օգտվողի մուտքի անուն և գաղտնաբառ):
- հարկային մարմնի հետ կնքել են հաշվետվությունների էլեկտրոնային եղանակով ներկայացման պայմանագիր:
3) էլեկտրոնային եղանակով հաշվարկ-հաշվետվություն ներկայացնելու համար հարկային մարմնի պաշտոնական ինտերնետային կայքի էլեկտրոնային հաշվետվություններին վերաբերող բաժնում էլեկտրոնային ծածկագրի և գաղտնաբառի միջոցով վճարողը մուտք է գործում հարկ վճարողի դարան և ընտրում բնապահպանական և բնօգտագործման վճարների հաշվարկ-հաշվետվությունը,

4) Վճար վճարողը լրացնում է`

- հաշվարկ-հաշվետվության այն հավելվածը, որը պետք է ներկայացնի ՀՀ բնապահպանության նախարարության աշխատակազմի բնապահպանական պետական տեսչություն գրանցման,

- հաշվարկ-հաշվետվության այն հավելվածը, որը պետք է ներկայացնի ՀՀ էներգետիկայի և բնական պաշարների նախարարության աշխատակազմի ընդերքի պետական տեսչություն գրանցման,

- էլեկտրոնային թվային ստորագրությամբ ստորագրում է հավելվածներն ու ուղարկում է հարկային մարմնի տեղեկատվական համակարգ, 

5) եթե վճար վճարողն օրենսդրությամբ սահմանված կարգով հանդիսանում է վերոնշյալ հավելվածներից որևէ մեկը լրացնող, մյուս հավելվածում ներառված վճարների վճարող չի հանդիսանում, ապա նշած հավելվածում դրա մասին կատարում է նշում, որը համակարգի կողմից ուղարկվում է համապատասխան լիազոր մարմին: Եթե լիազոր մարմնի կողմից հարկային մարմնի տեղեկատվական համակարգ է ուղարկվում տեղեկատվություն այն մասին, որ վճար վճարողը հանդիսանում է նաև այդ հավելվածով նախատեսված վճար վճարող (ինչի մասին տեղեկացվում է նաև համակարգից օգտվողը), ապա հարկային մարմնի տեղեկատվական համակարգում հաշվարկ-հաշվետվությունը կարող է ձևավորվել ու ներկայացվել միայն այդ հավելվածի գրանցման մասին ծանուցման դեպքում,       

6) հաշվարկ-հաշվետվության հավելվածները պատշաճ լրացնելու և ուղարկելու դեպքում համակարգը վճար վճարողին (համակարգից օգտվողին) ներկայացնում է լիազոր մարմնի կողմից հավելվածի ստացումն և գրանցումը հավաստող համապատասխան ծանուցում,
7) վճար վճարողը լրացնում է հաշվարկ-հաշվետվության դիմային մասը, որին համակարգի կողմից կցվում են լիազոր մարմինների կողմից համապատասխան ծանուցմամբ գրանցված հավելվածները: Էլեկտրոնային թվային ստորագրությամբ ստորագրված դիմային մասը (պարտադիր կարգով նաև ստորագրված` գրանցված կամ չգրանցված հավելվածները) ուղարկվում է տեղեկատվական համակարգ: Համակարգը վճար վճարողին (համակարգից օգտվողին) ներկայացնում է հաշվարկ-հաշվետվության ստացումը և գրանցումը հավաստող համապատասխան ծանուցում:

8) հաշվարկ-հաշվետվությունների ներկայացման էլեկտրոնային եղանակին համանման առաջարկվում է սահմանել նաև դրանց ճշտման կարգը:

9)   լիազոր մարմինների կողմից կատարվող ստուգումների ընթացքում կամ ստուգումների ավարտից հետո համապատասխան լիազոր մարմին ստուգվող կամ արդեն ստուգված ժամանակաշրջաններին վերաբերող հավելվածներ չեն կարող ներկայացվել և  ներկայացված հավելվածներում ճշտումներ չեն կարող կատարվել: Հարկային մարմնի կողմից կատարվող ստուգումների ընթացքում կամ ստուգումների ավարտից հետո ստուգվող կամ արդեն ստուգված ժամանակաշրջաններին վերաբերող հաշվարկ-հաշվետվություններ չեն կարող ներկայացվել և ներկայացված հաշվարկ-հաշվետվություններում ճշտումներ չեն կարող կատարվել:

10) Հարկային և լիազոր մարմինների ու վճար վճարողների միջև սույն կարգով նախատեսված տեղեկատվության ու ծանուցումների փոխանակման ծրագրային ընթացակարգերը հաստատվում են Հայաստանի Հանրապետության կառավարությանն առընթեր պետական եկամուտների կոմիտեի նախագահի, Հայաստանի Հանրապետության բնապահպանության նախարարի և Հայաստանի Հանրապետության էներգետիկայի և բնական պաշարների նախարարի համատեղ սահմանած կարգով:

4. Կարգավորման առարկան.

Նախագծի կարգավորման առարկան բնապահպանական եւ բնօգտագործման վճարների հաշվարկ-հաշվետվությունների էլեկտրոնային եղանակով ներկայացման կարգի սահմանումն է: 

5. Նախագծի մշակման գործընթացում ներգրավված ինստիտուտները և անձինք. 

Նախագիծը մշակվել է ՀՀ ԿԱ պետական եկամուտների կոմիտեի կողմից: 

6. Ակնկալվող արդյունքը. 
Նախագծի ընդունման արդյունքում ակնկալվում է բնապահպանական և բնօգտագործման վճար վճարողներին հնարավորություն ընձեռել համապատասխան հաշվարկ-հաշվետվությունները ներկայացնել նաև էլեկտրոնային եղանակով: 

ՏԵՂԵԿԱՆՔ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 
Հայաստանի Հանրապետության կառավարության «Հայաստանի Հանրապետության կառավարության 2001 թվականի հոկտեմբերի 17-ի N986 որոշման մեջ փոփոխություն և լրացումներ կատարելու մասին» որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի նախատեսվում: 

ՏԵՂԵԿԱՆՔ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Հայաստանի Հանրապետության կառավարության «Հայաստանի Հանրապետության կառավարության 2001 թվականի հոկտեմբերի 17-ի N986 որոշման մեջ փոփոխություն և լրացումներ կատարելու մասին» որոշման նախագծի ընդունման կապակցությամբ այլ ՀՀ կառավարության որոշում ընդունել անհրաժեշտ չէ:

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՀՈԿՏԵՄԲԵՐԻ 17-Ի N986 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Եզրակացություն
	Կատարված

փոփոխությունները

	ՀՀ բնապահպանության նախարարություն
15.06.2015

1/04.3/11272-15
	«Հայաստանի Հանրապետության  կառավարության 2001 թվականի հոկտեմբերի 17-ի N986 որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ և առարկություններ չկան:
	Ընդունվել է ի գիտություն
	

	ՀՀ էներգետիկայի և բնական պաշարների նախարարություն

08.06.2015թ.

01/24.2/2942-15
	«Հայաստանի Հանրապետության կառավարության 2001 թվականի հոկտեմբերի 17-ի N986 որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի վերաբերյալ առաջարկություններ չկան:

Միաժամանակ` ՀՀ կառավարության 2015 թվականի մարտի 19-ի №265-Ն որոշմամբ հաստատված հավելվածի 1-ին կետի 5-րդ ենթակետի (Բնապահպանական և բնօգտագործման հաշվարկ-հաշվետվությունների էլեկտրոնային եղանակով ներկայացման հնարավորության ստեղծում) կատարման վերաբերյալ հայտնում եմ, որ ֆինանսական միջոցների բացակայության պատճառով դեռևս հնարավոր չէ այն իրագործել
	Ընդունվել է ի գիտություն
	

	ՀՀ արդարադատության նախարարություն

26.05.2016թ. N 
02/14/7669-15
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2001 թվականի հոկտեմբերի 17-ի N 986 որոշման մեջ փոփոխություն և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

	
	1. Նախագիծը չի համապատասխանում ՀՀ Սահմանադրությանը: Այսպես՝ նախագծով հաստատվող կարգի 13-րդ կետը սահմանում է. «Հարկային մարմինն օրենսդրությամբ սահմանված կարգով ապահովում է իր կողմից տնօրինվող տեղեկատվական համակարգում էլեկտրոնային եղանակով ստացված փաստաթղթերի տվյալների պաշտպանվածությունը և պահպանումը:»: ՀՀ Սահմանադրության 23-րդ հոդվածի 2-րդ մասի պահանջների համաձայն՝ առանց անձի համաձայնության նրա վերաբերյալ չի կարելի հավաքել, պահպանել, օգտագործել կամ տարածել այլ տեղեկություններ, քան նախատեսված է օրենքով: Արգելվում է անձին վերաբերող տեղեկությունների օգտագործումն ու տարածումը, եթե դա հակասում է տեղեկությունների հավաքման նպատակներին կամ չի նախատեսված օրենքով: Իսկ ըստ «Տեղեկատվության ազատության մասին» ՀՀ օրենքի 8-րդ հոդվածի պահանջների՝ տեղեկատվություն տնօրինողը մերժում է տեղեկության տրամադրումը, եթե դա խախտում է մարդու անձնական և ընտանեկան կյանքի գաղտնիությունը, այդ թվում՝ նամակագրության, հեռախոսային խոսակցությունների, փոստային, հեռագրական և այլ հաղորդումների գաղտնիությունը: Հարկ է նշել նաև, որ գաղտնիք հանդիսացող տեղեկատվությունը սահմանվում է «Պետական կամ ծառայողական գաղտնիքի մասին» և «Տեղեկատվության ազատության մասին» ՀՀ օրենքներով: Այդ առումով կարգի 13-րդ կետում «օրենսդրությամբ սահմանված կարգով» բառերն անհրաժեշտ է փոխարինել «օրենքով սահմանված կարգով» բառերով:
	Ընդունվել է
	կարգի նախագծի 13-րդ կետում «օրենսդրությամբ սահմանված կարգով» բառերը փոխարինվել են  «օրենքով սահմանված կարգով» բառերով

	
	5. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես՝ 

	
	1/ կարգի 2-րդ կետում պարզ չեն «դարձունակ փոփոխություններ» բառերը:

Բացի այդ, կարգի 2-րդ կետի դրույթների ձևակերպումն անհրաժեշտ է վերանայել և խմբագրել՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները,


	Ընդունվել է
	    Կարգի նախագծի 2-րդ կետում բերված էին «Հարկերի մասին» ՀՀ օրենքի N2 հավելվածի 2-րդ կետով սահմանված՝ էլեկտրոնային եղանակով հարկային մարմին ներկայացրած հաշվետվությունների կազմման նույն դրույթները: 

     Նշված մասը նախագծից հանվել է, էլեկտրոնային եղանակով հարկային մարմին ներկայացրած հաշվետվությունների կազմման մասով հղում տալով վերոնշյալ օրենքին:  

	
	2/ կարգի 9-րդ կետում հստակեցման կարիք ունեն «լիարժեք պատմությունը» բառերը:
	Ընդունվել է
	Կարգի նախագծի 9-րդ կետից հանվել է լիարժեք բառը

	
	7. Օրենսդրական տեխնիկայի Ընդունվել է կանոնները մասամբ պահպանված չեն: Այսպես՝ 
	Ընդունվել է
	Կատարվել են համապատասխան փոփոխություններ

	
	1/ նախագծում պետք է նշվի իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջը,
	Ընդունվել է
	Կատարվել են համապատասխան փոփոխություններ

	
	2/ նախագծի 1-ին կետի 2-րդ ենթակետում առկա է երկու «բ.» պարբերություն,
	Ընդունվել է
	Կատարվել են համապատասխան փոփոխություններ

	
	3/ կարգի 1-ին կետում «սահմանվում է» բառերն անհրաժեշտ է փոխարինել «կարգավորվում է» բառերով` նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները, իսկ «կարգը» բառը փոխարինել «կարգի հետ կապված հարաբերությունները» բառերով,
	Ընդունվել է
	Կատարվել են համապատասխան փոփոխություններ

	
	4/ կարգի 3-րդ կետի 2-րդ ենթակետի 2-րդ պարբերության համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:

Նույն դիտողությունը վերաբերում է նաև կարգի 8-րդ կետի 2-րդ ենթակետի և 14-րդ կետի 2-րդ պարբերություններին
	Ընդունվել է
	Կատարվել են համապատասխան փոփոխություններ

	
	5/ կարգի 7-րդ կետի 2-րդ նախադասությունում կրկնվում է«լիազոր» բառը:
	Ընդունվել է
	Կատարվել են համապատասխան փոփոխություններ

	
	    8. Նախագիծն  անհրաժեշտ է համապատասխանեցնել սույն եզրակացության 1-ին, 5-րդ և 7-րդ կետերին
	Ընդունվել է
	Նախագիծը համապատասխանեցվել է եզրակացության 1-ին, 5-րդ և 7-րդ կետերին


